
STANLEY PALISADA: Sa puntong ito, tayo naman ay Sasamahan ni Palace Press 
Officer, Undersecretary Claire Castro. Usec. Claire, magandang hapon. Maraming 
salamat. 

VICTORIA TULAD: Good afternoon, ma’am. 

PCO USEC. CASTRO: Yes, good afternoon, Victoria. Good afternoon, Stanley. 

STANLEY PALISADA: Okay. Napanood ninyo so far iyong amass, pag-amass ng mga 
crowd dito sa mga rally points. Ano so far ang nakikita ninyo, ano iyong impressions 
ninyo sa rallies sa ngayon? 

PCO USEC. CASTRO: Of course, nakikita talaga natin ano ba iyong sentimyento, iyong 
damdamin ng taumbayan sa naibubunyag na napakalaki pala, malawakang pang-
aabuso sa pondo ng bayan ng ilan dito – iba mga pulitiko diumano at iba iyong mga 
talagang mukhang nagpayaman na mga contractor. So, iyan din naman ang gusto ng 
Pangulo, maipahatid dito sa mga nang-aabuso na ito na kayo ay hindi dapat na 
nagnanakaw ng pondo ng bayan. Kailangan talaga kung ano iyong ibinibigay, ibigay 
ang nararapat sa taumbayan. So, dapat hindi sila mang-abuso at iyan naman ay 
welcome sa Pangulo, itong mga nadidinig niya na mga hinaing ng mamamayan. 

VICTORIA TULAD: Ang Presidente ba, ma’am, ay nagmu-monitor sa mga rally at may 
bilin po ba siya or instructions? 

PCO USEC. CASTRO: Yes, nagmu-monitor siya. Kasi sabi nga natin, supposed to be 
dapat may biyahe ang Pangulo para um-attend ng UNGA pero hindi siya um-attend – 
unang-una, to focus talaga sa local issues at ito ay gusto niya talaga madinig personal, 
ano ba ang sinasabi ng taumbayan dito. So, nagmu-monitor po siya at ang bilin lamang 
ng Pangulo ay kung kayo po’y magpuprotesta, karapatan ninyo po iyan, huwag lang 
pong lalabag sa batas kasi siyempre po kung mayroon pong karapatan ang bawat isa, 
mayroon din po silang obligasyon para sa bansa natin. 

STANLEY PALISADA: Okay. Atty. Claire, Usec. Claire ano, itong rally na ito hindi lang 
ito tungkol sa paglabas ng saloobin ng mamamayan sa katiwalian. Malaki rin ang 
expectations from the Marcos administration na talagang gumawa ng mga actionable 
results ‘no. Dapat may consequences eh – hindi lang ito hearing, hindi lang ito rally. 



Handa ba si Pangulong Marcos na makibahagi o suportahan ang anumang hakbang 
para mapanagot iyong mga nasa likod ng katiwalian? 

PCO USEC. CASTRO: Yes. Kaya ito nagsimula kasi ramdam niya eh, ano naging 
problema. Kasi sa loob ng tatlong taon, siyempre ang report sa kaniya okay lahat until 
talagang bumulaga sa kaniya: Anong nangyari sa flood control projects? Bakit bumaha? 
Sabi nga nila, mukhang divine intervention ito dahil dalawang bagyo nagsabay halos at 
isang habagat. So, kailangan malaman kung bakit nagkaganito, ano nangyari sa 
pondo? 

So, dahil dito, nagsimula ito. If not for the President, hindi naman ito masisiwalat. Kaya 
open ang Pangulo, mas welcome sa kaniya kung talagang may mga pulitiko na involved 
dito, managot ang dapat managot – walang sinisino dito, walang sinasanto. 

VICTORIA TULAD: Oo. Pero, ma’am, may mga nagsasabi na hypocritical para sa 
Pangulo na manawagan for accountability, et cetera, considering that his allies 
napapangalanan po dito sa mga anomalous flood projects at mayroon din daw po sa 
Ilocos Norte according to Ilocos Sur Governor Luis “Chavit” Singson. 

PCO USEC. CASTRO: Kaya nga nag-create ng ICI, independent ito. Kung ano 
masisiwalat dito, ilabas; kung sino ang tatamaan dito, papanagutin. So, walang 
magiging cover up dito. Kahit kung saan pa iyan nangyari, maski na nga si First Lady eh 
hindi ba dismayado sa Discaya dahil iyon mismong Heritage building sa Intramuros, 
kami nagsiwalat eh na Discaya pala iyong gumawa ‘di ba? So, kung kami na nagsasabi 
na ang mga Discaya involved din sa proyekto ng Pangulo at ni First Lady para sa film 
industry sana, what more kung mayroon pang ibang mga palpak na mga proyekto? Eh, 
dapat ilahad iyan. 

VICTORIA TULAD: So ready ang Pangulo, ma’am, to explain regarding this Ilocos Norte 
or kung anumang ibato sa kaniya na related to these projects? 

PCO USEC. CASTRO: Yes. Basta ibigay lang nila iyong tamang mga ebidensiya. Kasi 
ang hirap dito magtuturo ka lang eh, eh ang dami-daming opisyal ng Ilocos Norte. So, 
lalo na kung ang magsasalita naman ay Duterte supporter so hindi tayo agad-agad 
dapat maniwala sa ganito lalo na kung namedropping tapos creating an intrigue na 
walang ebidensiya, huwag po kayo agad-agad maniwala sa ganoon. 

STANLEY PALISADA: Okay. Tell us a bit about the ICI. Nabanggit ninyo kanina 
nanagsimula na nga itong ICI. Ang kakaiba dito is, of course, the Senate hearings were 
all live – itong ICI ano eh, private ‘no, lahat ng mga activities ay hindi nasa public eye. At 
isa sa mga nakatulong perhaps sa pagbukas/pagmulat ng mga mata ng publiko/ng mga 
Pilipino ay itong live hearings. So, medyo kapag natigil ito, itong ICI maglalabas lang ng 
periodic results. How sure is the administration na masu-sustain kahit papaano itong 
fervor ng mga tao given na hindi na ito nila napapanood blow by blow? 

PCO USEC. CASTRO: Okay. Tandaan natin, sinu-sino ba iyong kinuha na miyembro? 
Tatlo na hindi pulitiko. So, may kredibilidad, may integridad so makikita natin ano ba 



iyong report nila. Kasi kaya nga hindi kumuha ng pulitiko na miyembro, kasi si Mayor 
Magalong, he is Special Adviser, he cannot be a lead investigator kasi hindi siya 
puwede because noong hindi niya inayawan iyong pagiging mayor sa Baguio, hindi siya 
puwede na magdalawang trabaho kaya Special Adviser siya kasi it will be against the 
Local Government Code. So, kaya iyong tatlong miyembro, alam natin ang integridad 
nito so hindi puwedeng hindi sila maglabas kung ano iyong nai-report sa kanila dahil 
sila naman iyong magkakaroon ng liability dito. So, we have to expect more from the ICI 
dahil hindi mga pulitiko ito. 

STANLEY PALISADA: Okay. Totoo nga ‘no, Victoria, even when you talk about 
investigations, hindi lang ito accuracy ‘no, hindi lang findings – importante dito iyong 
speed at which a lot of these issues are resolved. May timeline ba itong ICI na 
magbigay ng ulat? 

PCO USEC. CASTRO: Sa ngayon mahirap magsabi kung ano iyong timeline eh. Ang 
mandato lang ng Pangulo— 

STANLEY PALISADA: Kasi in a year makakalimutan na naman ito ng mga tao eh, 
lalaylay na naman iyong… 

PCO USEC. CASTRO: Pero ang utos ng Pangulo, kahit na independent ito na 
investigating body – bilisan. Kaya nga ang bilis ng paggawa kasi lahat ng sumbong sa 
Pangulo as of last Wednesday, it’s more than 12,000 na iyong nakukuhang reklamo. So, 
dapat na bilisan nila iyan. Hindi puwede na tutulug-tulog kasi ang gusto ng Pangulo 
mabilisan. 

STANLEY PALISADA: Kaya ba? 

VICTORIA TULAD: Oo nga, ang dami eh. 

STANLEY PALISADA: Ang dami when we talk about 12,000 complaints. 

VICTORIA TULAD: Nasa Bulacan pa lang tayo. 

PCO USEC. CASTRO: Yeah. Kaya nga doon sa EO, nakalagay doon sa batas prioritize 
iyong mga contracts for the past ten years. Kasi mahirap umabante, mas— 

VICTORIA TULAD: Mag-rewind. 

PCO USEC. CASTRO: Oo, mag-rewind pa kasi iyong COA na records, ten years lang 
siya eh. Pero maliwanag sa EO – prioritize. So, kung may makikita pa na more than ten 
years ‘di ba, hindi puwedeng hindi isama iyon kung maliwanag—kasi kapag sinabi 
nating nakaw sa kaban ng bayan, walang prescriptive period ito. 

STANLEY PALISADA: Hindi kaya naging overwhelming dahil parang in-expand yata 
itong functions ‘no. We’re talking infrastructure now in general as supposed to just flood 
control projects. 



PCO USEC. CASTRO: Yeah, kasi infrastructure, so, kung mayroon—pero ngayon 
siyempre ang tutok talaga flood control projects kasi otherwise bombarded sila ng mga 
reports niyan. So, they know what to prioritize, kung ano talaga iyong nagsusumigaw. 

Kasi unang-una, kapag ghost projects madali na iyan, kita mo agad wala eh. So, ang 
titingnan na lang diyan kasi may tatlong criteria dapat malaman natin kung tama ba 
iyong flood control projects: first, existing ba siya? Kung hindi na existing iyan, wala na 
iyan; pangalawa, operational ba ito, gumagana ba? Mayroon nga diyan pero hindi 
naman pala gumagana, lalong nagpapabaha; pangatlo, iyong efficiency nito – effective 
ba ito sa pag-control ng baha? So, dapat makapasa iyang mga projects na iyan sa 
tatlong criteria na iyan otherwise puwede silang makasuhan. 

VICTORIA TULAD: Pero, ma’am, may mga nagki-criticize doon sa ICI kasi wala siyang 
contempt powers – may subpoena powers pero walang contempt powers. So, magri-
recommend pa sila sa DOJ, sa Ombudsman. Hindi ba parang kulang nga sa ngipin? 

PCO USEC. CASTRO: Actually, hindi kasi puwedeng magbigay ang Pangulo through 
the EO ng contempt power – manggagaling lang talaga iyan sa legislative. So, ang sabi 
naman ng Pangulo, iyong pag-iimbestiga na ito hindi naman ito punitive eh, hindi ito 
para mag-punish. So, kung pupunta kayo, okay kasi madidinig namin kayo, kung may 
masa-submit kayong mga dokumento and we think okay iyon dahil sa “Sumbong sa 
Pangulo” ang dami nang nagpapakita ng mga dokumento at doon kumukuha iyong mga 
ibang mainstream media at saka iyong mga factfinders ‘di ba? 

VICTORIA TULAD: Si Senator Lacson. 

PCO USEC. CASTRO: Oo. So, kahit wala itong contempt powers, iyong tao na willing 
to testify ay puwede naman bigyan at marekomendahan na masali sa Witness 
Protection Program. And with this clamor na nakikita natin, tingin natin mas marami ang 
magsusumbong sa Pangulo. So, hindi naman kailangan talaga ng contempt powers 
kasi basta na diyan iyong records puwede na iyon. 

STANLEY PALISADA: Okay. Hold your thought, Usec. Castro, itutuloy natin ang 
panayam na ito mamaya-maya. Ipasok muna natin itong live report mula kay Dennis 
Datu. Siya ay nagbabantay ngayon sa Liwasang Bonifacio sa Maynila sa isang grupo 
na nagpoprotesta laban sa katiwalian. Kumusta diyan, Dennis, ano na ang nangyayari? 

[NEWS REPORT] 

STANLEY PALISADA: Okay. Victoria at Usec. Claire, iba talaga iyong dating kapag ang 
common tao ang nag-i-express in their own words, walang ano ito eh ‘no, parang raw, 
kumbaga malalaman mo iyong sentiment. How did you feel about the points na ni-raise 
nitong dalawang interviewees na narinig natin ngayon lang? 

PCO USEC. CASTRO: Okay. Tama naman iyon eh na kailangang makita, kailangang 
umaksiyon. Kaya nga anu-ano bang unang ginawa ng Pangulo after the SONA? After 
pagkagaling sa isang biyahe nandiyan na agad iyong “Sumbong sa Pangulo,” doon 



ninyo isiwalat kung anuman ang mayroon kayong alam, isumbong ninyo agad. And with 
that “Sumbong sa Pangulo” umaksiyon pati iyong Senado, pati iyong House of 
Representatives. Kumbaga nagtulung-tulong na isiwalat ang dapat maisiwalat; after that 
natanggal si Secretary Bonoan ipinalit si Secretary Vince; sumunod, nagkatanggalan ng 
mga empleyado ng DPWH; nagkaroon ang AMLC ng freeze order. So, ito dapat nakikita 
na ng taumbayan na umaaksiyon eh, nag-start umaksiyon na hindi nakita ng nakaraang 
administrasyon. 

Kahit punung-puno ng ghost projects noong nakaraang administrasyon, ang Pangulo 
kahit tamaan ang kaniyang administrasyon kailangang malaman sino ang may mali, 
sino ang dapat managot. Sinong presidente ang magpapaimbestiga sa panahon ng 
kaniyang administrasyon? Si Pangulong Marcos Jr. lang. At ngayon ang protesta, hindi 
niya pinigilan, go ahead! Kahit iyong mga government employees, they are allowed to 
join huwag lang basta lalabag sa batas – iyon lang naman ang gusto ng Pangulo, 
huwag kayong lumabag sa batas. 

So, sinong Pangulo ang gumawa nito, nang ganito kalaking malawakang pag-
iimbestiga? Si Pangulong Marcos Jr. lang. So, kaya doon sa mga kababayan natin, 
huwag po kayong mainip, nag-start na po ang Pangulong Marcos sa pagtatrabaho. And 
at the same time sabi nga natin, hindi puwedeng ito lang, itong panahon lang ni 
Pangulong Marcos ang dapat na may makita kasi bumabalik sa nakaraan na mukhang 
iyong iba kaya ayaw sa Pangulo ngayon eh baka tamaan sila kasi way back 2023 may 
nakikita na; way back 2021 may nakikita na; way back 2018 may nakikita na kung 
paano namayagpag itong mga contractor na ito. So, hindi puwedeng maiwasang hindi 
maimbestigahan iyong nakaraan. 

VICTORIA TULAD: Ma’am, sabi ninyo may mga tinamaan at isa po sa tinamaan si 
Speaker Martin Romualdez na pinsan at kaalyado ng Pangulo. Did you expect this? We 
know na parang nagpunta siya sa Pangulo the day before siya nag-resign. Can you 
share with us kung ano po iyong napag-uasapan kaya? 

PCO USEC. CASTRO: Hindi ko masi-share kung ano napag-usapan nila. Pero sinabi 
naman ito ni Congressman Sandro, nandodoon siya at sinabi niyang magri-resign siya. 
And I think kahit may separation of powers may pagrespeto si Speaker Romualdez kay 
Pangulo at sinabi niyang siya ay magri-resign, bakit? Of course, kasi iyong pangalan 
niya ay nasasangkot mas magandang magkaroon ng freedom ang mag-iimbestiga, iyon 
nga ang gusto niya – maging malaya ang pag-iimbestiga lalo pa’t nababanggit ang 
kaniyang pangalan. 

So, with that gesture maganda iyon kasi siya na mismo ang umalis sa kaniyang 
posisyon para hindi na makasagabal sa malayang pag-iimbestiga tungkol dito sa 
maanomalyang flood control projects. 

STANLEY PALISADA: Nakatulong ba iyon? What do you think in terms of iyong 
impression ng publiko about the administration given that, you know, some of its allies 
were involved talaga dito or nadawit, pinangalanan dito sa corruption scandal? 



Nakatulong ba iyong pagbibitiw ni Martin Romualdez at iyong pagpalit ni Congressman 
Dy as speaker of the House? 

PCO USEC. CASTRO: Siguro sa mata ng ibang tao maganda iyong epekto, kaya lang 
kasi sa Pangulo eh nandoon pa rin iyong separation of powers eh. Kung magbibitaw ka, 
kung hindi ka magbibitaw, wala naman kasing magiging pakialam ang Pangulo sa 
ganiyan but sa magandang naging gesture ni Speaker Romualdez na siya mismo ang 
bumitaw at may pumalit at ngayon ay mukhang mas agresibo na pinababalik si 
Congressman Zaldy Co – mas maganda iyon lalo na nakikita ng tao na kumikilos na 
kahit kaalyado, kahit pinsan, kahit kamag-anak wala talagang sisinuhin ang Pangulo. 

STANLEY PALISADA: Ano sa tingin ninyo ang end game dito? I’m sure napag-usapan 
ninyo ito ni Pangulo although nabanggit nga natin kanina ‘no it has a life of its own, 
nagsimula lang sa SONA tapos ngayon parang ang dami nang naungkat, ngayon may 
protesta na. Possibly there will be calls for the President’s resignation hindi lang doon 
sa mga opisyal na involved. So, anong end game ang nakikita ninyo dito? 

PCO USEC. CASTRO: Ako, nakikita ko – sinabi ng Pangulo, ‘di ba, mahiya naman kayo 
– pakiramdam ko iyong nasasangkot at nababanggit talaga iyong pangalan, hindi ko 
alam kung mahihiya sila. Kung uulit ba, kung mapapatunayan na talagang sila iyong 
corrupt, tingin ko ngayon, medyo nahihiya sila, ngayon. Pero baka kapag nakalimutan 
ng tao itong isyu na ito, bumalik na naman at sabi nga ni Congresswoman Leila de 
Lima, iyong iba kasi walang kadala-dala, na-involve na sa korapsiyon, sa isyu ng 
korapsiyon, nandiyan pa rin, pangalan pa rin nila iyong nababanggit. 

STANLEY PALISADA: Totoo iyan, Usec. Castro, kasi if you look at the past cases, 
scandals iyong pork barrel or PDAF for instance, sino ba ang nakakulong ngayon? 

VICTORIA TULAD: Nagkaroon pa po tayo ng million people march noong August 2013, 
tapos ngayon isa lang yata ang nakakulong? 

PCO USEC. CASTRO: That’s right. Kaya nga ang nangyayari, kahit anong gawin mong 
batas, magsagawa man kayo ng imbestigasyon diyan in aid of legislation, huwag 
naman iyong in aid of defending oneself ha, kasi baka ganoon ang nangyayari ngayon. 
Kahit anong ganda ng batas diyan, kung iyong tao, iyong lider eh may utak kriminal ‘di 
ba, gagawa at gagawa iyan para makalusot. So kaya ang pinakamaganda rito, 
siyempre maganda na mayroong magandang batas, taumbayan ang mamili ng tamang 
lider. Hindi iyon na-involve na sa korapsiyon, na-involve na sa mga hindi tamang pagri-
report ng kanilang mga confidential funds o anumang funds ay iyon pa rin ang pipiliin 
ninyong lider, eh ganito pa rin ulit ang mangyayari. So nasa tao na ito. 

VICTORIA TULAD: Ma’am, sa House, can we expect accountability talaga, kasi hindi 
ba, sabi ni VP Sara Duterte, Speaker Dy is tao din ni Congressman Martin Romualdez, 
kaalyado ni Majority Leader Sandro Marcos, sila-sila lang din daw iyan. Can we expect 
accountability? 



PCO USEC. CASTRO: On the part of ICI, yes. Sa House, hindi ako puwedeng 
magsalita in their behalf, sa House of Representatives, hindi ko kayang sabihin kung 
ano iyong kanilang puwedeng gawin, pero baka nakakalimutan ni Bise Presidente na 
sino ba ang namili at pinatanggal nila si dating Speaker Alvarez, sino ang nami kay 
Madame Gloria Macapagal-Arroyo, sino ang nakialam doon, hindi ba siya? Sino ba ang 
namili kay Speaker Lord Velasco, ‘di ba sila? So hindi puwedeng magmalinis dito at 
maging mapagpanggap. Alam naman natin iyong pulitika, basta kung sino man diyan 
ang ilagay diyan, ang dapat lang na pagsilbihan kung sino man iyong liderato diyan, 
taumbayan. Iyon lang naman ang importante doon? 

STANLEY PALISADA: Itong protestang ito, although it’s anti-corruption, ang talagang 
hiling ng publiko ay pagpigil ng Presidente sa systemic corruption, which means hindi 
lang kasama itong mga talagang actual na involved sa flood control mess, kasama na 
dito iyong ibang sangay or agency ng government, Commission on Audit, ang dami, ang 
daming oversight functions na hindi nai-perform ng tama. How does the President 
envision his solution dito sa clamor na ito? I know it’s a big task, malaking responsibility 
ito, pero it has to be this eh, kasi ito ang hinihingi ng tao, tigilan na not just plain 
corruption but the systemic corruption ingrained in a lot of the government offices? 

PCO USEC. CASTRO: Kaya nga sinimulan niya ito, siguro para mamulat iyong tao. 
Pero ang pagmulat na ito sana huwag silang makakalimot, dapat magtuluy-tuloy ito 
dahil ito iyong gusto ng Pangulo, labanan ang korapsyon. Kasi otherwise, kung hindi 
niya ito sinimulan, mananatiling namamayagpag ang mga iyan, nagpapayaman pa rin. 
Pero ang Pangulo ang nag-start para mapigil ito – huwag nilang kalimutan iyon! 

Pero siyempre, sabi nga natin, hindi lang ang Pangulo ang puwedeng magpigil dito, 
taumbayan talaga. Kayo po may obligasyon po tayong mamili ng tamang leaders, hindi 
iyong, sabi nga natin paulit-ulit na lang nandiyan pa rin sila, hindi rin po tayo nadadala, 
iyong mga botante hindi rin nadala eh, so porket, naku, sasabihin nila nagbigay ng 
P500 boto na, hindi dapat ganoon, matuto tayo. 

VICTORIA TULAD: And, ma'am, budget season pa rin. Kanina po natanong po si 
DPWH Secretary Vince Dizon nila Alvin at ni Karen, hindi ba napansin ng DPWH o ng 
gobyerno iyong insertions doon sa 2023, 2024, 2025 budget na allegedly ay most 
corrupt. Ang Pangulo po, hindi ba ito napansin din? 

PCO USEC. CASTRO: Okay, at that time, ‘di ba inaral nila iyan. Sinabi inaral, may 
natanggal, may na-veto, pero ang Pangulo at that time, siyempre relying on the good 
faith, relying na ang lahat ng proyektong ito ay magagawa, iyon lang naman siya. Pero 
noong nakita niya in the middle, June pa lang, most probably inaral na niya iyan, kaya 
niya nasabi sa SONA ay hindi puwede ito, it has to stop, ‘di ba. Kaya dito nagsimula. 

Kapag kayo ang Presidente, siyempre kung sino iyong alter ego mo, nandoon iyong 
trust mo. Pero kapag nakita mo nang hindi puwede, palpak, may abuso, it has to be 
stopped. So iyon ang ginagawa ng Pangulo ngayon! 



VICTORIA TULAD: May panawagan din, ma’am, si Senator Sherwin Gatchalian to 
remove iyong unprogrammed appropriations, unprogrammed funds, dahil nagiging pork 
barrel daw po. Will the Palace support this? 

PCO USEC. CASTRO: Of course, kapag talagang nakita nila na ito pala ay hindi dapat 
ginagamit at walang paggagamitan at nagagamit lang sa pang-aabuso, sang-ayon ang 
Pangulo sa ganiyan. 

VICTORIA TULAD: Waala naman kayong namo-monitor, ma’am, na rumblings mula po 
sa military kasi kanina sa report ni Job Manahan, may mga dating heneral sa Camp 
Aguinaldo na nagpoprotesta rin? 

PCO USEC. CASTRO: Wala tayong nakikitang ganoon, tiwala ang Pangulo sa ating 
uniformed personnel, sa mga opisyal natin. So alam niya na ang mga tao ay hindi 
naman anti-PBBM, kung hindi anti-corruption. 

STANLEY PALISADA: Kanina sinasabi ni Victoria tungkol doon sa budget, possibly 
maraming decisions for next year’s budget ay nakasalalay kung anuman iyong 
nangyayari ngayon, one of which of course is iyong hold muna ang mga flood control 
projects. Ano ang tingin ng Pangulo, ano ang magiging epekto nito sa 2026, given that 
even our GDP is dependent on how much the government spends. Malaki ba, 
significant ba itong pondo na matitigil muna pansamantala habang nagpapatuloy ang 
imbestigasyon? 

PCO USEC. CASTRO: Yes, titingnan kasi muna natin, kasi sa dinami-daming 
napondohan na flood control projects bakit mukhang hindi naramdaman. So kung ito ay 
nabayaran na, kapag nabayaran ito, hindi mo kailangan ng additional funds, kailangang 
gawin nung kontatista na iyan kung ano iyong sinimulan ninyo, pero palpak at their 
expense. So tapusin muna nila iyong ginawa kung ghost projects iyan, cost ninyo iyan, 
so hindi kailangan ng additional, kasi gagawin lang naman iyan, pero sino ang 
gagastos, eh di iyong kontratista. 

STANLEY PALISADA: Okay and do you think that would be an easy process na singilin, 
sinasabi nga kanina ni Vince Dizon – singilin, kunin iyong properties, kunin iyong bank 
accounts, para pondohan itong mga hindi nagawang proyekto? 

PCO USEC. CASTRO: Mahirap, yes, pero gagawin. Kasi kung walang mag-start, 
walang matatapos, so kailangan may magsimula eh. 

VICTORIA TULAD: All right and with that, Ma’am, we thank you so much po sa inyong 
pagsama po sa amin this afternoon. Any last words po? 

PCO USEC. CASTRO: Yes, ang una lang, of course muli, ang sabi ng Pangulo, 
nirerespeto niya ang human rights, ang karapatang-pantao na magpahayag ng kanilang 
damdamin, ang gusto lamang niya, huwag lamang pong lalabag sa batas. So hayaan 
po natin ang taumbayan na isiwalat ang kanilang pagkadismaya sa mga 
maanomalyang flood control projects. 



STANLEY PALISADA: At may pupuntahan ka bang rally ngayon, any of these 
gatherings? May balak po ba kayo? 

PCO USEC. CASTRO: Ang sabi na nga ng Pangulo, kung hindi siya naging Pangulo ay 
nasa labas siya, so baka puwede ko na ring kopyahin – kung hindi ako naging Palace 
Press Officer, baka nandoon na ako. 

STANLEY PALISADA: On that note, Usec. Claire Castro, maraming salamat. 

PCO USEC. CASTRO: Salamat din po. 

## 

 


